
1. O tratamento dos nticleos rurais na lexislacion urbanistica
galega

A nocién de nticleo rural de poboacién é unha das caracteristicas
esenciais do modo de distribucion e asentamento da poboacién galega
sobre o territorio e unha das notas definitorias da identidade de Galicia
4 que alude o art. 1.2 do Estatuto de Autonomia de Galicia. Neste sen-
tido, o art. 2.2 do Estatuto establece un mandato dirixido ao lexislador
autonémico para que tefia en conta a distribucién da poboacién galega e
as stas formas tradicionais de convivencia e asentamento.

Esta realidade evidencidbase xa no censo de 1981, o mesmo ano da
aprobacién do Estatuto galego, segundo o cal, mdis do 50% de todos os
nticleos de poboacién existentes en Espana sitianse en Galicia, alcan-
zando a cifra de 31.894. Deste niimero, 31.536 tefien menos de 500 ha-
bitantes, é dicir, s6 o 1% aproximadamente dos niicleos de poboacién
existentes en Galicia ten mdis de 500 habitantes.

1.1. A Lei 11/1985, de adaptacién da do solo a Galicia

E a primeira Lei urbanistica aprobada polo Parlamento galego. Tal
como suxire o seu titulo, asume como propia a lexislacién urbanistica es-
tatal —o texto refundido da Lei sobre réxime do solo e ordenacién urbana
de 1976-, pero modifica e desenvolve aqueles aspectos que se considera-



ron necesarios para adaptalos 4s peculiaridades do territorio de Galicia e,
en especial, 4 realidade do medio rural. Na sia exposicion de motivos, a
Lei de 1985 avoga por un tratamento especifico para os nucleos rurais,
esixindolle ao planeamento urbanistico un estudo rigoroso do modelo
de asentamento poboacional existente e dos seus elementos constituti-
vos, a fin de determinar a preceptiva clasificacion do solo, que se flexibi-
lizou para os nicleos rurais tradicionais, endurecéndose, pola contra, as
condiciéns para edificar féra dos nicleos, calquera que sexa o seu tipo,
no convencemento de que as mellores localizaciéns xeograficas para os
asentamentos humanos estan, en Galicia, xa utilizadas, polo que é con-
veniente limitar o espallamento, co obxecto de evitar a progresiva degra-
dacién do medio natural que provoca o asentamento indiscriminado de
vivendas unifamiliares no medio agricola, e asi mesmo a secuela da im-
posibilidade econémica de dotalas a todas elas do estdndar minimo de
infraestruturas, servizos e equipamentos desexado.

Esta Lei considera como nicleo rural existente aquelas dreas do terri-
torio que, por existir agrupacions de vivendas e xurdir relaciéns propias
da vida comunitaria que as convertan nun asentamento poboacional sin-
gularizado, diferenciado e identificable, o plan ou as normas definian
como tales, tendo en conta, a0 menos, os parametros de nimero e den-
sidade de vivendas e distancia entre edificacions. Aos anteriores parame-
tros definitorios de nucleo rural engddense os determinados pola sta
localizacién e pola especial vinculacién ou preeminencia de actividades
primarias de cardcter agricola, gandeiro, forestal, pesqueiro ou andlogas
(art. 12.3).

O lexislador distinguiu dous tipos de nticleos rurais: os de caracter
tradicional e os de recente formacion.

A stia vez, os terreos comprendidos no dmbito dos nticleos rurais tra-
dicionais delimitados clasificibanse, segundo os criterios establecidos
pola Lei estatal de 1976, como urbanos, urbanizables programados ou
non programados, aptos para urbanizar ou non urbanizables (art. 17).

E os terreos comprendidos no dmbito dos nticleos rurais existentes de
recente formacion clasificibanse polo plan, segundo os casos, como ur-
banos, urbanizables programados ou non programados ou aptos para
urbanizar. Neste tipo de nicleos rurais non existia o solo non urbaniza-
ble (art. 18).

Asi pois, o lexislador de 1985 obrigaba ao planeamento urbanistico,
en primeiro lugar, a identificar e delimitar o perimetro dos nticleos ru-
rais, a continuacién, a determinar o seu caricter tradicional ou de recente
formacién, e por tltimo, a clasificar os terreos incluidos no dmbito deli-
mitado de cada nicleo rural nalgunha das clases de solo establecidas
polo lexislador estatal, de modo que dentro dun mesmo nticleo podian
coexistir as tres clases de solo (urbano, urbanizable e non urbanizable).

Cada unha das clases de solo existentes no nticleo rural estaba some-
tida ao correspondente réxime xuridico diferenciado, con distintas facul-
tades e deberes dos propietarios do solo; e a ordenacién e desenvolve-
mento urbanistico de cada clase de solo vifian determinados tamén a
través de diferentes instrumentos de planeamento en funcién da clase de
solo sobre a que se actuaba: no solo urbano, a través dun plan especial
de reforma interior; no solo urbanizable programado e no solo apto para
urbanizar, a través dun plan parcial; no solo urbanizable non progra-
mado, a través dun programa de actuacion urbanistica e o plan parcial
que o desenvolvia; e no solo non urbanizable, a través dun plan especial
de mellora do medio.

A Lei de 1985 mostrou unha especial preocupacion por dotar os nu-
cleos rurais dos servizos urbanisticos necesarios. En solo urbano dos na-
cleos rurais, esixiase que os terreos tivesen a condicion de soares (art. 19.2),
o solo urbanizable e apto para urbanizar estaba destinado a ser transfor-
mado a través da sda urbanizacién completa e sistematica, e no solo non
urbanizable adéptanse medidas para a adecuada execuciéon das dotaciéns
minimas de acceso rodado, abastecemento de auga, enerxia eléctrica e eva-
cuacién e tratamento de augas residuais (art. 21.2). En determinados su-
postos, esixiase a formulacion dun plan especial de reforma interior ou de
mellora do medio para asegurar a creacién das dotaciéns urbanisticas ade-
cuadas, entre outras, o saneamento e a mellora dos servizos ptiblicos e o
medio ambiente (art. 19.3) e a partir da formulacién destes plans non se
permitia o outorgamento de licenzas para novas edificaciéns en tanto non
se aprobaran definitivamente (art. 19.5).

Nos terreos dos nticleos rurais tradicionais clasificados como solo
non urbanizable o lexislador centraba a siia atencién en garantir a con-
servacion da sdia condicién rural, en manter o caracter tradicional do nu-
cleo e das edificaciéns e en preservar os seus valores (art. 20). As licenzas
concedianas directamente os concellos cando se trataba de edificaciéns
destinadas a vivendas. Nos demais casos era necesaria a previa autoriza-
cién autonémica que lles correspondia outorgar 4s comisiéns provin-
ciais de urbanismo.

Esta Lei foi desenvolvida parcialmente polo Decreto 242/1989, do 2
de novembro, de medidas urxentes para a ordenacién urbanistica de Ga-
licia; o seu perfodo de vixencia foi moi curto pois derrogouse por medio
do Decreto 450/1990, do 28 de setembro. O efémero Decreto 242/1989
dedicaba o seu capitulo III 4 regulacién dos nticleos rurais de poboacién
e establecia criterios adicionais para a identificacién dos ntcleos rurais
de poboacion: o nimero minimo de 10 vivendas que se inscriban dentro
dun circulo de radio méximo de 75 metros; a densidade minima de 3 vi-
vendas por hectdrea nun dmbito minimo de 1,5 hectdreas, ser identifi-
cado social e toponimicamente como nucleo singularizado e contar, ao



menos, con dous dos servizos urbanisticos e con un dos equipamentos
sinalados no art. 25 do Decreto autonémico.

Para identificar o niicleo rural como de caracter tradicional esixia ade-
mais que se cumprisen ao menos duas das seguintes condiciéns: que ao
menos o 40% das edificaciéns sexan anteriores a 1960, que a0 menos o
80% das vivendas sexan primeira residencia familiar estable e que ao
menos 0 50% da poboacién activa do niicleo se dedique a actividades de
cardcter agricola, gandeiro, forestal ou pesqueiro. No caso de que non se
cumpriran ao menos dous dos requisitos anteriores, considerdbase o nu-
cleo rural como de recente formacién.

1.2. ALei 1/1997, do solo de Galicia

E a segunda Lei urbanistica galega e, a diferenza da stia antecesora de
1985, establece unha regulacién integral e sistemadtica da materia de ur-
banismo que foi elaborada respectando o marco da lexislacién estatal
entén vixente e constituido polo Texto refundido da Lei sobre réxime do
solo e ordenacién urbana de 1992.

Segundo a stia exposicién de motivos, para dar resposta a un dos as-
pectos madis caracteristicos da realidade urbanistica de Galicia define
unha categoria especifica de solo para o conxunto dos terreos que se in-
tegran no ambito da delimitacién dos nticleos rurais, basicamente equi-
valente ao que na Lei 11/1985, de adaptacién da do solo a Galicia, se
configuraba como solo non urbanizable de niicleo rural tradicional,
pero cun sentido mdis amplo e cunha denominacién mdis coherente
-solo de nicleo rural- que ten unha significacién propia e determina un
réxime xuridico tamén caracteristico, claramente diferenciable do que
debe establecerse para as outras clases de solo.

O lexislador pon de manifesto que Galicia conta con madis de 30.000
entidades de poboacién, das cales a maioria poden ser recofiecidas como
nticleo de poboacion para os efectos urbanisticos e constitien unha clara
expresion do modelo de asentamento tradicional que debe ser conside-
rado como adecuado para a maioria dos municipios rurais de Galicia.

Moitas destas entidades non contan cos mdis elementais servizos pu-
blicos; abastecemento de auga, saneamento, recollida de residuos, telé-
fono, etc., son carencias notorias. Por motivos econémicos resulta impo-
sible o establecemento xeneralizado destes servizos, o seu custo resulta
inasumible pola dispersién dos asentamentos. Esta situacion vese agra-
vada pola actual tendencia a acentuar tamén a dispersién das edifica-
ciéns. E necesario establecer os presupostos que permitan rendibilizar os
investimentos en servizos publicos. Isto s6 pode conseguirse se se pro-
pugna unha tendencia a que as construcions se realicen no dmbito que
se defina para os nticleos de poboacién.

A Lei do solo de Galicia de 1997 clasifica como solo de nticleo rural
os terreos que se inclien no dmbito dos nucleos rurais delimitados polo
planeamento (art. 66); e, a tal efecto, dispén que teran o cardcter de nu-
cleos rurais as dreas do territorio que, por existir agrupacions de vivendas
e xurdir relaciéns propias da vida comunitaria, constitian un asenta-
mento de poboacién singularizado por un topénimo diferenciado nos
censos e padréns oficiais e identificado como tal pola poboacién resi-
dente e pola practica administrativa local, que se caracterizasen pola stia
especial vinculacién coas actividades do sector primario de cardcter agri-
cola, gandeiro, forestal, pesqueiro ou andlogas (art. 75).

O lexislador galego deu un paso cualitativo importante ao establecer
unha nova clase ou tipo de solo especifico para dar resposta a esta pecu-
liaridade do modelo de distribucién e asentamento da poboacion galega
no medio rural e con esta unificacién das clases de solo consegue un tra-
tamento unitario e coherente para a totalidade dos terreos integrados no
ambito de cada niicleo rural delimitado, superando as dificultades que
implicaba a divisién do ntcleo rural en solo urbano, urbanizable e non
urbanizable, sometidos a réximes xuridicos diferentes e con aspectos en
ocasiéns incompatibles entre si.

O lexislador de 1997 mostra unha especial preocupacion por conser-
var o cardcter rural destes asentamentos de poboacién, ao declarar que
os usos han de estar relacionados coas actividades propias do medio ru-
ral e coas necesidades da poboacién residente en tales nucleos (art. 76.1)
e que os tipos de construciéns deberdn ser adecuados 4 sta condicién
de edificaciéns propias do medio rural no que se localizan, quedando
prohibidas as caracteristicas das zonas urbanas (art. 76.4). Ao que se en-
gaden as normas de aplicacién directa, en particular, as que obrigan a
adaptar as construciéns ao ambiente en que se sitlian e que esixen que a
tipoloxia das construciéns sexa congruente coas caracteristicas do con-
torno e os materiais empregados para a renovacion e acabado de facha-
das, cubertas e peches harmonicen coa paisaxe na que se vaian localizar
(art. 59).

No dmbito dos niicleos rurais delimitados polo planeamento urba-
nistico, e por vez primeira, as licenzas de edificacién son outorgadas di-
rectamente polo concello sen necesidade de autorizacién autonémica
previa en ningiin caso.

Outra importante novidade introducida polo lexislador de 1997 é a
regulacién das actuaciéns urbanisticas integrais dentro dos ntcleos ru-
rais, que precisan ser desenvolvidas a través dun plan especial de mellora
do nucleo rural —-que se converte no tnico instrumento de desenvolve-
mento nos nucleos rurais- en substitucion das numerosas figuras de pla-
neamento que podian actuar nos nucleos rurais ao amparo da Lei de
1985, en funcién da clasificaciéon do solo.



En definitiva, a Lei do solo de Galicia de 1997 simplifica notable-
mente o réxime xuridico aplicable aos ntcleos rurais a través do recofie-
cemento dunha nova clase ou tipo de solo que se somete a un réxime xu-
ridico especifico e coherente, superando desta maneira a complexidade e
confusion da Lei de adaptacion da do solo a Galicia de 1985, derivada da
imposicién da divisién dos niicleos rurais en varias clases de solo distin-
tas, cos seus correspondentes réximes xuridicos diferenciados.

A Lei 9/2002, de ordenacién urbanistica e proteccién
do medio rural de Galicia

Arecente Lei de ordenacién urbanistica e proteccion do medio rural de
Galicia é tributaria das anteriores leis autondmicas de 1985 e de 1997, e
inspirase nos mesmos principios para establecer un novo marco xuridico
para o solo de nucleo rural que quere afastarse tanto do solo urbano ou
urbanizable como do solo ristico.

Na exposicién de motivos da nova lei destacase que Galicia conta no
momento actual cunha arquitectura rural de excepcién e cun territorio
de incalculable valor paisaxistico, cunhas terras eminentemente fértiles e
con vocacién agricola, gandeira e forestal, e cun litoral de extraordinario
valor econémico, ambiental, histérico e cultural. Con todo, a anarquia
de construcions e usos que esta proliferando nos ltimos anos, o dete-
rioro das edificacions, a falta de conclusion de moitas delas e a degrada-
ci6én da paisaxe, provocada polos moitos movementos de terra inadecua-
dos e o desenvolvemento tecnoléxico aplicado, moitas veces, de forma
incontrolada ao medio rural, xustifican a presente lei que trata de har-
monizar o desenvolvemento e benestar do mundo rural coa preservacién
e revitalizacion dos bens culturais e naturais tan prezados e fonte de re-
cursos e patrimonio que compre conservar para legérllelos 4s xeracidons
futuras deste pais.

Establécese un novo concepto de solo de nicleo rural comprometido
cos valores ambientais, paisaxisticos, culturais e os propios do medio ru-
ral e que aspira a mellorar a calidade de vida da poboacién residente e o
seu acceso ds dotaciéns urbanisticas necesarias.

2. A clasificacion do solo de nticleo rural

Os condicionantes derivados do marco da lexislacion
estatal

A clasificacién tripartita do solo que establece a lexislacién estatal
-solo urbano, urbanizable e non urbanizable- est4 lexitimada no exerci-
cio das competencias que lle atribtie o art. 149.1.1° da Constitucién para



establecer as condiciéns béasicas que garantan a igualdade dos espafiois
no exercicio dos seus dereitos e no cumprimento dos seus deberes cons-
titucionais. O que non lle impide ao lexislador autonémico establecer
outras clases ou categorias de solo diferentes, sempre que poida estable-
cerse a equivalencia ou correspondencia coas clases de solo definidas
pola Lei 6/1998, sobre réxime do solo e valoraciéns, s6 para os efectos de
aplicar o réxime xuridico fundamental que corresponda.

Neste sentido, a sentenza do Tribunal Constitucional de 20 de marzo
de 1997, declara que o art. 3.2.c) da Lei do solo de 1992 admite unha di-
versa clasificacién do solo por parte do lexislador autondmico, ainda que esixe
equivalencia nas clasificacions dado que, como alega o avogado do estado, tal
equivalencia é condicion bdsica para a igualdade nos dereitos e deberes inhe-
rentes d propiedade urbanistica (ART. 149.1.1 CE).(FX 14.b)

E no mesmo sentido, a sentenza do Alto Tribunal do 11 de xullo de
2001, sinala que esta conclusion en nada limita a competencia das comunida-
des auténomas para fixar e regular, para os efectos de planificacién ou xestion,
outras clasificacions de solo distintas e superpostas ds anteriores (FX 12).

Madis adiante, a mesma sentenza pon de manifesto que cada Comuni-
dade auténoma poderd establecer outras clases de solo (e por tanto, outros crite-
rios de clasificacion) para fins distintos da configuracién das condicidns bdsicas
de exercicio da propiedade urbana (FX 13).

Acollendo esta xurisprudencia constitucional a Lei 6/1998, sobre ré-
xime do solo e valoraciéns, dispén que para os efectos desta lei, o solo
clasificase en urbano, urbanizable e non urbanizable ou clases equivalen-
tes reguladas pola lexislacién urbanistica (art. 7).

Asi pois, sen ningunha dibida é posible que o lexislador autonoémico
estableza outras clases de solo distintas, para os efectos da sta ordena-
cién e xestién, sempre que poida establecerse a equivalencia con al-
gunha das clases de solo urbano, urbanizable ou non urbanizable -s6
para os efectos das condiciéns bdsicas para o exercicio da propiedade ur-
bana e, no seu caso, de valoraciéns do solo-.

Ata hoxe s6 o lexislador autonémico galego estableceu un tipo ou clase
de solo distinto dos tradicionais no dereito urbanistico espafiol —urbano,
urbanizable e ristico- creando unha clase de solo especifica que recoriece
a realidade dos asentamentos de poboacién no medio rural de Galicia. E
o solo de nicleo rural, unha clase de solo distinta e independente das
outras tres clases de solo.

As demais leis autonémicas que recolleron no seu texto un recofece-
mento expreso aos nucleos rurais como forma de asentamento da pobo-
acién no seu territorio, optaron por consideralo como unha categoria
especial incluida dentro dunha das clases de solo tradicionais. Maiorita-
riamente optouse por incluir os nticleos rurais dentro do solo ristico ou
non urbanizable, este é o caso da lexislacion urbanistica de Asturias, Can-



tabria, Castela e Le6dn, Baleares, Canarias e Andalucia; e nun s6 caso, o da
Comunidade de Murcia, o lexislador autonémico incluiu os niicleos rurais
de poboacién dentro do solo urbano.

O concepto do solo de nticleo rural

A LOUG, no seu art. 13, recolle un novo concepto do solo de niicleo
rural que se aparta das anteriores leis autonémicas de 1985 ede 1997, ao
disponer que

«Constittien o solo de niicleo rural os terreos que serven de soporte a un
asentamento de poboacion singularizado en funcién das sias caracteristi-

cas morfoléxicas, tipoloxia tradicional das edificaciéns, vinculacién coa

explotacién racional dos recursos naturais ou de circunstancias doutra in-

dole que manifesten a imbricacién racional do niicleo co medio fisico
onde se sitta e que figuren diferenciados administrativamente nos censos

e padréns oficiais, asi como as dreas de expansion ou crecemento destes

asentamentos».

Deste precepto legal dediicese que para clasificar un dmbito como
solo de nticleo rural debe cumprir as seguintes condiciéns:

a) Deben ser terreos que serven de soporte fisico a un asentamento de
poboacién singularizado. Esta idea procede da Lei de adaptacién da do solo
de Galicia de 1985 (art. 12.3) e da Lei do solo de Galicia de 1997 (art. 75.1)
que tamén consideraron imprescindible a existencia de agrupaciéns de
vivendas e que no seu seo xurdan relacions propias da vida comunitaria
que as convertan nun asentamento de poboacién singularizado.

b) Debe tratarse de asentamentos que presentan unha especial vincu-
lacién co medio rural onde se sitian. Esta vinculacion ponse de mani-
festo na morfoloxia do asentamento (as redes de camifios, a estrutura
parcelaria histérica, etc.), na tipoloxia tradicional das edificacidns exis-
tentes, na vinculacién coa explotacién dos recursos naturais ou en cir-
cunstancias doutra indole que manifesten a imbricacién do nitcleo co
medio fisico onde se sitiia.

Coa expresion «imbricacion racional do niicleo co medio fisico onde se si-
tiia» conecta o lexislador o concepto de niicleo rural coa norma de adap-
tacién ao ambiente establecida polo art. 104 da LOUG, un precepto que
adquire unha especial significacién nos asentamentos rurais. Os supos-
tos aos que fai referencia o dito precepto legal son propios e caracteristi-
cos dos nicleos rurais nos que se aprecian edificaciéns de cardcter histé-
rico, tipico ou tradicional (art. 104.a), paisaxes abertas ou naturais, sexan
rurais ou maritimas (art. 104.b) e edificaciéns de tipoloxia tradicional
congruente coas caracteristicas do contorno (art. 104.c).

¢) Deben ser asentamentos diferenciados administrativamente nos
censos e padroéns oficiais. A Lei do solo de Galicia de 1997 esixia ademais

que o asentamento de poboacién singularizado estivese identificado
como tal pola poboacién residente e pola practica administrativa local,
esixencia que quedou suprimida pola nova Lei.

O novo concepto legal de solo de nticleo rural estd presidido pola idea-
forza da conservacion, mellora, potenciacién e recuperacién das constru-
cions, das edificaciéns e dos elementos de caracter tradicional, asi como
dos asentamentos tradicionais e do seu contorno e, por suposto, é cohe-
rente cos fins que se proclaman de «preservar o medio fisico, os valores tra-
dicionais, os sinais de identidade e a memoria historica de Galicia» e «fomentar
a ordenacion e mellora dos niicleos rurais, evitando a degradacion e a perda das
construcions tradicionais e favorecendo o uso e gozo do medio rural» (art. 4).

En cambio, a diferenza das anteriores leis autonémicas de 1985 e de
1997, xa non se esixe como requisito ineludible a especial vinculacion
do niticleo coas actividades propias do sector primario de cardcter agri-
cola, gandeiro, forestal, pesqueiro ou analogas. Sen dibida esta vincula-
cién estaba na orixe de gran parte dos nticleos rurais existentes, pero
hoxe esta vinculacién co sector produtivo agropecuario é cada vez me-
nor, cando non desapareceu xa totalmente na maioria dos nucleos rurais
nos tltimos anos.

2 3. A delimitacién do solo de niicleo rural

Para delimitar o solo de nticleo rural podemos distinguir, para os
efectos expositivos, dous dmbitos diferentes en funcién dos criterios es-
tablecidos polo art. 13 da LOUG: o que podemos denominar «perimetro
orixinario» do asentamento rural e a drea de expansién ou crecemento
do asentamento

O primeiro, é propiamente o dmbito orixinario do asentamento de
poboacién no que deben concorrer as circunstancias establecidas polo
art. 13.1 que determinan a clasificacién dos terreos como solo de nticleo
rural. Nestes terreos,

«0 planeamento delimitard o 4mbito dos nticleos rurais en atencién a
proximidade das edificacions, os lazos de relacién e coherencia entre luga-
res dun mesmo asentamento con topénimo diferenciado, a morfoloxia e
tipoloxias propias dos ditos asentamentos e da drea xeografica en que se
encontran (casal, lugar, aldea, rueiro ou outro), de modo que o dmbito
delimitado presente unha consolidacién pola edificacién de, ao menos, o
50 %, de acordo coa ordenacién proposta e trazando unha lifia perimetral
que encerre as edificaciéns tradicionais do asentamento seguindo o par-
celario e as pegadas fisicas existentes (camifios, rios, regatos, comaros e
outros) e, como maximo, a 50 metros das ditas edificaciéns tradicionais»
(art. 13.3).

Asi pois, unha vez constatada a existencia dun ntcleo rural no que
concorren as circunstancias establecidas polo art. 13.1, o plan de orde-



nacién deberd delimitar o dmbito do perimetro orixinario do asenta-
mento seguindo os criterios establecidos polo art. 13.3, sendo o mais re-
levante ou determinante a ocupacién ou consolidacion pola edificacién
de a0 menos o 50% do dmbito do niicleo, de acordo coa ordenacién
proposta polo plan. Este criterio de consolidacién enténdese referido 4
capacidade edificatoria que se deriva da ordenacién proposta polo plan,
de modo que ao menos o 50% desa capacidade debe estar xa esgotada
coas edificacions existentes no dmbito delimitado.

Cumprindo o requisito de ocupacién pola edificacién, debera trazarse
unha lifia perimetral que encerre as edificaciéns tradicionais do asenta-
mento seguindo o parcelario e as pegadas fisicas existentes e, como
maximo, a 50 metros das ditas edificacions tradicionais.

Ademais da delimitacién do perimetro orixinario dos asentamentos
rurais, a lei encoméndalle ao planificador a delimitacién da drea de ex-
pansion de acordo cos criterios de crecemento que o planeamento urba-
nistico contemple. Di a lei que «Esta drea estard comprendida polos terreos
delimitados por unha lina poligonal paralela 4 de circunscricién do nu-
cleo existente e como maximo a 200 metros lineais dela sen que, en nin-
gun caso, poida afectar a solo ristico especialmente protexido» (art. 13.3).

Unha regra especifica establécese para os nicleos rurais do litoral cos-
teiro situados na franxa de 200 metros desde o limite interior da ribeira
do mar, nos cales se condiciona o seu crecemento para evitar que sexan
ampliados en direccién ao mar, o que implica que o crecemento urba-
nistico destes nticleos rurais debe realizarse cara ao interior, preservando
os valores paisaxisticos e naturais da franxa costeira. Non obstante, esta-
blécese a posibilidade de excluir esta limitacion con autorizacion expresa
do Consello da Xunta fundamentada na «especial configuracién da zona
costeira onde se encontren ou por motivos xustificados de interese pu-
blico, xustificando a necesidade da iniciativa, a oportunidade e a stia
conveniencia en relacién co interese xeral».

O instrumento para clasificar o solo de niicleo rural

A dlasificacién do solo do termo municipal é unha funcién que lle co-
rresponde a0 plan xeral de ordenacién municipal (art. 3.1.c), en relacién
cos arts. 10 e 53.1.b), o que inclie desde logo a clasificacion e delimita-
ci6én do solo de niicleo rural (art. 56.a).

Agora ben, esta potestade ten caracter regrado e o planificador non é
libre de determinar discrecionalmente a clasificacién do solo de ntcleo
rural. De modo que aqueles terreos que serven de soporte a un asenta-
mento de poboacién no que concorren os requisitos legalmente estable-
cidos (art 13) deben ser clasificados como solo de niicleo rural; e, pola
contra, non poderdn incluirse nesta clase de solo os terreos nos que non
concorran todos os requisitos establecidos na lei.

Para xustificar a delimitacién dos nucleos rurais, a Lei esixe que o plan
xeral contefia unha anélise do modelo de asentamento poboacional do
seu termo municipal que analice detalladamente a formacién e evolucién
dos asentamentos, as stias peculiaridades urbanisticas, morfoléxicas, grao
de consolidacién pola edificacion, expectativas de desenvolvemento, ti-
poloxias edificatorias, etc. (art. 10) e que tamén analice individualizada-
mente cada nucleo, a stia morfoloxia, infraestruturas e dotaciéns urbanisticas
existentes, consolidacién edificatoria, patrimonio arquitecténico e cul-
tural e calquera outra circunstancia urbanistica relevante para xustificar as
determinaciéns sobre o solo de ntcleo rural. O estudo incluird unha fi-
cha, plano e fotograffa aérea individualizada para cada nticleo rural, e nos
seus documentos recollerase a informacién urbanistica anteriormente in-
dicada (art. 61.3).

Se ben a clasificacién do solo do termo municipal é unha funcién
que lles corresponde ordinariamente aos plans xerais de ordenacién mu-
nicipal (art. 10), a LOUG permite tamén a stia delimitacién a través dos
plans especiais de proteccién, rehabilitacién e mellora do medio rural e
das normas subsidiarias e complementarias de planeamento.

A Lei establece unha nova figura de planeamento urbanistico —o plan
especial de proteccién, rehabilitacién e mellora do medio rural- que te-
fien por finalidade a recuperacién e revitalizacién dos nucleos rurais tra-
dicionais e que estdn habilitados pola lei para delimitar os nucleos rurais
incluidos no seu dmbito (art. 72.3.c).

Naqueles municipios que carecen de planeamento urbanistico propio,
as normas subsidiarias e complementarias de planeamento, elaboradas e
aprobadas pola Consellaria competente en materia de urbanismo, conte-
rdn entre outras determinaciéns a delimitacién dos niicleos rurais dos
municipios sen planeamento (art. 51.3.b).

En todo caso, para a edificacion nos nticleos rurais existentes en mu-
nicipios sen planeamento xeral propio, serd necesaria a previa autoriza-
cién autonémica do director xeral de urbanismo (disposicién adicional
segunda).

No suposto dos municipios con plans de ordenacién aprobados defi-
nitivamente con anterioridade 4 entrada en vigor da nova Lei e, por
tanto, non adaptados ao novo réxime legal, a disposicién transitoria pri-
meira establece que «ao solo incluido no 4mbito dos niicleos rurais deli-
mitados ao amparo da Lei 11/1985, de adaptacién da do solo a Galicia,
ou da Lei 1/1997, do solo de Galicia, aplicaraselle integramente o dis-
posto nesta lei para o solo de nicleo rural».



3. Réxime de utilizacion do solo de nticleo rural

Os usos do solo de niicleo rural

A LOUG establece que os terreos clasificados como solo de nticleo ru-
ral serdn destinados aos usos relacionados coas actividades propias do
medio rural e coas necesidades da poboacidn residente nos ditos niicleos
(art. 24.1).

En congruencia co concepto de solo de nicleo rural —que ante todo
constitie o soporte fisico dun asentamento de poboacién- a Lei pro-
clama que o uso caracteristico das edificaciéns nos nticleos rurais € o re-
sidencial (art. 27).

Pero ademais do uso residencial que caracteriza ao solo de ntcleo ru-
ral, o planeamento poderd permitir outros usos diferentes que contri-
btian a revitalizar a vida rural, a mellorar o nivel de vida dos seus mora-
dores e que, en todo caso, resulten compatibles co uso residencial (art.
27), tendo en conta que a lei declara expresamente prohibidos aqueles
usos que, xa sexa polo tamano das construcions, pola natureza dos pro-
cesos de producién, polas actividades que se van desenvolver ou por ou-
tras condicidns, ainda cumprindo cos requisitos da lexislacién ambien-
tal, non sexan propios do asentamento rural (art. 28.h).

A Lei do solo de 1997, ao igual que a sia antecesora, a Lei de adapta-
cién da do solo a Galicia de 1985, concibiron o nticleo rural como un
asentamento de poboacion singularizado e estreitamente vinculado coas
actividades propias do sector primario de cardcter agricola, gandeiro, fo-
restal, pesqueiro ou andlogos, o que necesariamente condicionaba ao
planeamento urbanistico no momento de abordar a regulacién dos usos
pormenorizados nos niicleos rurais de modo que estaban obrigados a
garantir o uso residencial e 0s usos agropecuarios como usos caracteristi-
cos e predominantes no nucleo rural, acorde coa natureza e a esencia
mesma do concepto legal de nticleo rural.

A nova Lei non quixo vincular o concepto de solo de niicleo rural coas
actividades propias do sector primario porque é consciente de que hoxe
unha gran parte dos asentamentos rurais estanse desvinculando ou des-
vinculdronse xa totalmente das actividades agricolas e gandeiras como
consecuencia da evolucién socioeconémica e da diminucién da poboacién
activa dedicada a este tipo de actividades produtivas. Por esta razén, ainda
cando mantén o uso residencial como caracteristico do solo de nucleo ru-
ral, posibilitalle ao planeamento a determinacién doutros usos sempre
que contribtian a mellorar o nivel de vida dos habitantes e os valores pro-
pios do medio rural -os recursos naturais, a morfoloxia do asentamento,
a tipoloxia tradicional das edificacions, a identidade histérica, etc.-.

Esta nova concepcién do solo de nicleo rural tivo as stias consecuen-
cias tamén na regulacién das explotaciéns agropecuarias nos nticleos ru-

rais que xa non constitien un requisito esencial e imprescindible (art.
13) e que ademais pretende afastar dos niicleos as novas explotacions
gandeiras (art. 44.4). Establécese un réxime transitorio que permite man-
ter indefinidamente todas as explotaciéns agricolas e gandeiras existen-
tes no momento da sia entrada en vigor da Lei, o 1 de xaneiro de 2003
(disposicion transitoria 112), pero non se permiten novas instalacions
destinadas 4 producién agropecuaria que excedan do tipo tradicional e
familiar determinado polo departamento competente en materia de
agricultura (art. 28.g).

En desenvolvemento deste marco legal e para concretar os usos por-
menorizados do solo de nicleo rural, a Lei se remite ao planeamento ur-
banistico que, entre outras funciéns, ten a de determinar o uso do solo,
do subsolo e das edificaciéns (art. 3.1.j) e, en particular, establecer a re-
gulacién dos usos pormenorizados dos terreos e das construcions no
solo de nicleo rural (art. 56.d).

3.2. As actuaciéns no patrimonio construido

En coherencia co novo concepto legal de solo de niicleo rural, a regu-
lacién do réxime desta clase de solo réxese polo principio de conserva-
cién e rehabilitacién do patrimonio construido que é portador de valo-
res propios do medio rural e forma parte dos sinais de identidade e da
memoria histérica de Galicia (art. 4.d) e, en consecuencia, constittie un
ben tutelado polo ordenamento xuridico urbanistico.

Con esta finalidade de conservar e recuperar o patrimonio construido
prevense expresamente como obras permitidas no solo de niicleo rural
as de conservacion e restauracion das edificaciéns existentes sen variar as
caracteristicas esenciais do edificio, nin alterar o lugar, volume e tipolo-
xia tradicional (art. 25.a) e as obras de rehabilitacién e ampliacién das
edificaciéns existentes sen variar a stia tipoloxia (art. 25.b).

Especialmente importante para a conservacion do patrimonio cons-
truido resulta a prohibicién legal de derrubar ou demoler as constru-
ciéns existentes no solo de ntcleo rural, salvo nos supostos especifica-
mente sinalados na lei, que son:

a) Aquelas construciéns sen ningtin interese arquitectonico nas que,
polo seu reducido tamaino ou imposibilidade de acceso, non sexa posi-
ble a sta recuperacion, restauracion ou reconstrucion para calquera uso
dos autorizados nesta lei.

b) As edificaciéns de escaso valor histérico ou etnografico que es-
tando en ruina material de acordo coa lexislacién urbanistica, con evi-
dente perigo para as persoas ou cousas, e non sexa viable a stia recupera-
cién total ou parcial.



c) Todos os engadidos que desvirtiien a tipoloxia, forma e volume de
calquera edificacién primitiva, ou que polos materiais neles empregados
supofian un efecto deformador para a harmonia e estética do conxunto
edificatorio. Igualmente todos os alpendres, almacéns e edificaciéns au-
xiliares que estean nas mesmas condiciéns.

Para garantir que non se executan outras obras de demolicién que
non sexan as expresamente permitidas pola Lei, esixese en todos os casos
a presentacion do correspondente proxecto técnico de demolicién que
contefa un estudo xustificativo e motivado do cumprimento e veraci-
dade das circunstancias que concorren de acordo co disposto na lei, que
precisa obter a conformidade do concello, traas os informes técnicos e
xuridicos preceptivos (art. 195.2).

Asi mesmo, establécense outras medidas encaminadas a conservar e
recuperar o patrimonio construido dos ntcleos rurais, como son: a in-
clusién dos niicleos rurais e dos elementos que deban ser obxecto de
proteccion especifica no catdlogo dos plans de ordenacién (art. 75, en re-
lacion cos arts. 61.1.h) e 72.3.e); as medidas dirixidas ao fomento da
conservacion e rehabilitacion das edificacidns tradicionais existentes en
solo de nitcleo rural (arts. 202 e 203), os dereitos de tenteo e retracto
(art. 187) e outras medidas.

Co obxectivo de manter a morfoloxia caracteristica do asentamento
rural, prohibense os movementos de terra que supofian unha agresion
ao medio natural ou que varien a morfoloxia da paisaxe do lugar (art.
28.d), e a apertura de pistas, rias ou camifios que non estean contem-
plados no planeamento, asi como a ampliacién dos existentes e o derru-
bamento, de maneira inxustificada, dos muros tradicionais dos rueiros
ou corredoiras (art. 28.e).

As novas edificaciéns no solo de niicleo rural

En congruencia co novo concepto de solo de niticleo rural que se
apoia en gran medida na existencia de edificaciéns de tipoloxia tradicio-
nal que se pretende conservar e potenciar (art. 4, apartados g) e h), a Lei
pretende que as novas condiciéns que se realicen nos ntcleos rurais se
integren perfectamente co medio rural no que se sitien e coa tipoloxia
tradicional das edificaciéns.

Neste sentido, o art. 29 esixe que as novas edificacions se identifiquen
coas caracteristicas propias do lugar e coa trama rural existente (art.
29.1), que mantefian as condiciéns ambientais do niicleo, a morfoloxia
do asentamento e a tipoloxia das edificaciéns do lugar, que utilicen os
materiais, cores e formas construtivas tradicionais e comuins do propio
asentamento (art. 29.1.b), e que o seu volume sexa similar ds edifica-
ciéns tradicionais existentes (art. 29.1.c)

Con esta finalidade de integrar as novas edificaciéns co medio rural
no que se localizan e coa tipoloxia propia das edificaciéns tradicionais, a
Lei establece algunhas das condiciéns de edificacién de obrigado cum-
primento, como son: a parcela minima edificable (art. 29.1.a); as condi-
ciéns estéticas e de acabado das edificaciéns (art. 29.1.b); o volume ma-
ximo edificable (art. 29.1.c); a altura das edificacions (art. 29.1.d); as
condiciéns das cubertas das edificaciéns (art. 29.1.e); as separaciéns mi-
nimas 4s vias e aos lindes da parcela (art. 29.1.f); e os servizos necesarios
para edificar (art. 29.1.g).

En todo caso, a Lei prohibe expresamente determinadas tipoloxias
edificatorias (art. 28), como son: as edificaciéns cunha tipoloxia que
non responda ds do asentamento no que se sittien, as vivendas acaroa-
das, proxectadas en serie, de caracteristicas similares e colocadas en con-
tinuidade en madis de tres unidades, as naves industriais de calquera tipo,
e aquelas que polo seu tamafio, pola natureza dos procesos de produ-
cién, polas actividades que van desenvolver ou por outras condiciéns,
ainda cumprindo cos requisitos da lexislacién ambiental, non sexan pro-
pias do asentamento rural.

Especial relevancia adquiren no dmbito dos niicleos rurais as normas
de aplicacion directa que establece imperativamente que todas as cons-
truciéns e instalaciéns deben adaptarse ao ambiente en que se localicen
(art. 104). A redaccion deste precepto legal procede do art. 59 da ante-
rior Lei do solo de Galicia de 1997 e do art. 138 do texto refundido da Lei
sobre réxime do solo e ordenacién urbana de 1992, precepto basico de-
clarado expresamente vixente pola Lei 6/1998, sobre réxime do solo e
valoraciéns.

Ademais das condiciéns de edificacion establecidas pola lei e que son
de aplicacion directa e inmediata a todas as edificaciéns no solo de nt-
cleo rural, tamén deben cumprirse as condiciéns adicionais establecidas
polo planeamento urbanistico que establece a ordenacién detallada do
solo de nucleo rural -o plan xeral de ordenacién municipal (art. 56) e,
no seu caso, o plan especial de proteccion, rehabilitacion e mellora do
medio rural (art. 72)-. Estes plans, con suxeicién ao marco legal, com-
pletardn as condiciéns de edificacién establecidas pola lei cando resulte
necesario e, ademais, determinardn as condiciéns adicionais que resul-
ten convenientes para a conservacion e recuperacién da morfoloxia do
nticleo e a salvagarda das vias naturais, as redes de camifios rurais, a es-
trutura parcelaria histérica e os usos tradicionais (art.56.e). Precisamente
con esta finalidade, o planeamento urbanistico estd obrigado a realizar
unha andlise detallada da formacién e evolucién dos asentamentos, das
stias peculiaridades urbanisticas, morfoldxicas, do seu grao de consolida-
cion pola edificacion e das stas expectativas de desenvolvemento, ast
como das tipoloxias edificatorias, forma dos ocos e das cubertas e carac-



teristicas dos materiais, cores e formas construtivas empregadas nas edi-
ficacions e construciéns tradicionais de cada asentamento (art. 13.2).
Unha peculiar novidade que establece a nova Lei € a habilitacién ao
concello para autorizar o emprego doutros materiais distintos dos sina-
lados pola lei (art. 29.1, letras b) e e). Esta autorizacién municipal ins-
truméntase a través da licenza urbanistica e para o seu outorgamento re-
sultard imprescindible que o proxecto técnico das obras contefia unha
cumprida xustificacién da excepcién, asi como de que a solucién proxec-
tada é adecuada co medio rural no que se sitda a edificacién.
Finalmente, é preciso sinalar que para edificar no dmbito do solo de
nucleo rural clasificado e delimitado polo planeamento urbanistico non
se precisa autorizacion autonémica previa a licenza municipal, salvo na-
queles municipios sen planeamento urbanistico propio, suposto no que
para edificar nos nticleos rurais serd necesaria sempre a autorizacién au-
tonémica previa a licenza municipal (disposicion adicional segunda). &

